
A.L. 94 tal-2020

ATT DWAR IR-REGOLATUR GĦAS-SERVIZZI TAL-
ENERĠIJA U L-ILMA

(KAP. 545)

Regolamenti tal-2020 li jemendaw ir-Regolamenti dwar Skema ta’ 
Tariffi Feed-in (Elettriku Ġenerat minn Stallazzjonijiet 

Fotovoltajċi tax-Xemx)

BIS-SAĦĦA tas-setgħat mogħtija bl-artikolu 37 tal-Att dwar ir-
Regolatur għas-Servizzi tal-Enerġija u l-Ilma, il-Ministru għall-
Enerġija u l-Immaniġjar tal-Ilma, wara konsultazzjoni mar-Regolatur
għas-Servizzi tal-Enerġija u l-Ilma, bi ftehim mal-Ministru għall-
Finanzi u s-Servizzi Finanzjarji, għamel dawn ir-regolamenti li ġejjin:-

Titolu u bidu 
fis-seħħ.

L.S. 545.27.

1. (1) It-titolu ta’ dawn ir-regolamenti hu r-Regolamenti tal-
2020 li jemendaw ir-Regolamenti dwar Skema ta’ Tariffi Feed-in
(Elettriku Ġenerat minn Stallazzjonijiet Fotovoltajċi tax-Xemx) u
dawn ir-regolamenti għandhom jinqraw u jinftiehmu ħaġa waħda mar-
Regolamenti dwar Skema ta’ Tariffi Feed-in (Elettriku Ġenerat minn
Stallazzjonijiet Fotovoltajċi tax-Xemx), hawn iżjed ’il quddiem
imsejħa "ir-regolamenti prinċipali".

(2) Dawn ir-regolamenti għandhom jidħlu fis-seħħ fl-1 ta’
Jannar 2020.

Jemenda r-
regolament 2 
tar-regolamenti 
prinċipali.

2. Ir-regolament 2 tar-regolamenti prinċipali għandu jiġi
emendat kif ġej:

(a) minnufih wara t-tifsira "djar istituzzjonali" għandha
tiżdied it-tifsira ġdida li ġejja:

" "esportazzjoni tal-elettriku" tfisser fil-każ ta'
stallazzjoni fotovoltajka tax-xemx fejn l-operatur tal-
istallazzjoni jbiegħ l-elettriku kollu ġġenerat lill-operatur
tas-sistema ta' distribuzzjoni, l-elettriku totali ġġenerat
mill-istallazzjoni fotovoltajka tax-xemx, u, fil-każ fejn l-
operatur tal-istallazzjoni jiġġenera elettriku primarjament
għall-konsum tiegħu stess fil-bini fejn tinsab is-sistema
fotovoltajka solari, l-eċċess tal-elettriku ġġenerat mill-
istallazzjoni fotovoltajka tax-xemx iżda mhux ikkunsmat
fis-sit u li jiġi injettat fis-sistema ta ’distribuzzjoni;"; u

(b) minnufih wara t-tifsira "ġenerazzjoni" għandha
tiżdied it-tifsira ġdida li ġejja:

" "għajnuna operatorja" tfisser id-differenza bejn it-
tariffa feed-in stabbilita fit-Tieni Skeda u s-sostitut tal-
prezz tas-suq stabbilit fir-Raba’ Skeda ta’ ma’ dawn ir-
regolamenti;".

Jemenda r-
regolament 3 
tar-regolamenti 
prinċipali.

3. Fir-regolament 3 tar-regolamenti prinċipali, il-kliem
"1000kWp" għandhom jiġu sostitwiti bil-kliem "400kWp".

Jemenda r-
regolament 4 
tar-regolamenti 
prinċipali.

4. Fil- paragrafu (b) tas-subregolament 2 tar-regolament 4 tar-
regolamenti prinċipali, il-kliem "esportat lejn is-sistema tad-
distribuzzjoni." għandhom jiġu sostitwiti bil-kliem "esportat lejn is-
sistema tad-distribuzzjoni:" u minnufih wara l għandu jiżdied il-
proviso il-ġdid li ġej:

"Iżda l-operatur tal-istallazzjoni jista’ jagħżel li jaqleb bejn
iż-żewġ għażliet stabbiliti fil-paragrafi (a) u (b) f’kull waqt, bla ħsara
għad-dispożizzjonijiet li jinsabu fis-subregolament 4 ta’ dan ir-
regolament u fir-regolament 9.".

Jemenda r-
regolament 6 
tar-regolamenti 
prinċipali.

5. Ir-regolament 6 tar-regolamenti prinċipali, għandu jiġi
emendat kif ġej:

(a) fl-ewwel proviso tiegħu, il-kliem "stabbilita fir-Raba’
Skeda:" għandu jiġi sostitwit bil-kliem "stabbilita fir-Raba’
Skeda."; u

(b) t-tieni u t-tielet provisos tiegħu għandhom jiġu
mħassra.

Jemenda r-
regolament 9 
tar-regolamenti 
prinċipali.

6. Ir-regolament 9 tar-regolamenti prinċipali, għandu jiġi
emendat kif ġej:

(a) is-subregolament (1) tiegħu għandu jiġi sostitwit bis-
subregolament li ġej:

"(1) L-operatur ta’ stallazzjoni jista’ jagħżel, u
permezz ta' avviż bil-miktub lill-operatur tas-sistema ta'
distribuzzjoni jitlob bidla bejn iż-żewġ għażliet stabbiliti
fis-subregolament (2) tar-regolament 4:

Iżda, l-operatur tas-sistema ta’ distribuzzjoni
jista’ jitlob it-twettiq ta’ kull modifika meħtieġa għall-
konnessjoni ta’ installazzjoni fotovoltajka tax-xemx mas-
sistema ta’ distribuzzjoni qabel ma jaċċetta din it-talba:

Iżda wkoll, wara li jiskadi l-perjodu tal-ħlas
garantit tat-tariffa feed-in, l-operatur ta’ stallazzjoni jiġi
kkumpensat għal kull elettriku esportat skont ir-rata

applikabbli tal-elettriku għal dak iż-żmien kif previst fir-
Raba’ Skeda.";

(b) fis-subregolament (3) tiegħu, il-kliem "Meta l-
operatur ta’ stallazzjoni ma jinfurmax lill-operatur tas-sistema
ta’ distribuzzjoni sabiex dan jagħmel il-modifika neċessarja lill-
konnessjoni tal-istallazzjoni fotovoltajka tax-xemx" għandhom
jiġu sostitwiti bil-kliem "Meta, wara li jiskadi l-perjodu tal-ħlas
garantit tat-tariffa feed-in, l-operatur ta’ stallazzjoni ma jitlobx
lill-operatur tas-sistema ta’ distribuzzjoni jagħmel bidla fl-
għażla"; u

(ċ) is-subregolament (4) tiegħu għandu jiġi sostitwit bis-
subregolament li ġej:

"(4) Istallazzjoni fotovoltajka tax-xemx li
bbenefikat minn tariffa feed-in m’għandhiex tibbenefika
minn xi tariffa feed-in ġdida wara l-iskadenza tal-perijodu
ta’ ħlas garantit tat-tariffa feed-in.".

Jemenda r-
regolament 12 
tar-regolamenti 
prinċipali.

7. Ir-regolament 12 tar-regolamenti prinċipali għandu jiġi
emendat kif ġej:

(a) is-subregolament (1) tiegħu għandu jiġi emendat kif
ġej:

(i) fil-paragrafu (e) tiegħu, il-kliem "fl-għażla tat-
tariffa feed-in" għandhom jiġu mħassra u minnufih wara l-
kliem "jew viċiversa" għandhom jiżdiedu l-kliem "skont id-
dispożizzjonijiet tar-regolament 9"; u

(ii) minnufih wara l-paragrafu (e) tiegħu, il-kliem
"it-tariffa feed-in għandha tibqa’ l-istess" għandhom jiġu
sostitwiti bil-kliem "kull tariffa feed-in applikabbli għandha
tibqa’ l-istess";

(b) is-subregolament (3) tiegħu għandu jiġi emendat kif
ġej:

(i) il-kliem "fis-subregolamenti (1) u (2)"
għandhom jiġu sostitwiti bil-kliem "fis-subregolament (1)"; 

(ii) il-kliem "biex jingħata l-ħlas tat-tariffa feed-in"
għandhom jiġu mħassra; 

(iii) il-kliem "l-azzjoni meħtieġa." għandhom jiġu
sostitwiti bil-kliem "l-azzjoni meħtieġa:" u minnufih wara
għandu jiżdied il-proviso li ġej: 

"Iżda, jekk l-operatur tas-sistema ta'
distribuzzjoni jeħtieġ it-twettiq ta' xi modifiki għall-
konnessjoni ta’ stallazzjoni fotovoltajka tax-xemx
mas-sistema ta' distribuzzjoni dawn il-bidliet
għandhom isiru applikabbli mid-data tal-ewwel qari li
jittieħed wara li jkunu saru dawn il-modifiki."; u

(ċ) fil-verżjoni Ingliża tas-subregolament (5) tiegħu il-
kliem "and which was approved as a feed-in tariff" għandhom
jiġu sostitwiti bil-kliem "and which was approved a feed-in
tariff".

Jemenda l-
Ewwel Skeda li 
tinsab mar-
regolamenti 
prinċipali.

8. L-Ewwel Skeda li tinsab mar-regolamenti prinċipali
għandha tiġi emendata kif ġej:

(a) fil-partita 6 tagħha, il-kliem "Ir-rata tal-FIT li
imbagħad tkun applikabbli għandha tkun dik fis-seħħ fiż-żmien tas-
sottomissjoni tal-applikazzjoni għal estensjoni mill-benefiċjarju."
għandhom jiġu sostitwiti bil-kliem"Ir-rata tal-FIT li imbagħad
tkun applikabbli għandha tkun dik fis-seħħ fiż-żmien tas-
sottomissjoni tal-applikazzjoni għal estensjoni mill-benefiċjarju,
jew, fejn l-ebda FIT ma tkun ġiet stabbilita, il-FIT oriġinarjament
allokata lill-istallazzjoni fotovoltajka tax-xemx imnaqqsa b’Euro
0.005 għal kull kWh."; u

(b) minnufih wara l-paragrafu (e) tal-partita 9 tagħha,
għandu jiżdied il-paragrafu li ġej: 

"L-applikant għal tariffa feed-in għandu jissottometti,
flimkien mal-applikazzjoni bil-miktub imsemmija hawn
fuq, dritt tal-applikazzjoni mhux rimborsabbli ta’ ħamsin
euro (€50) fil-każ ta’ istallazzjoni fotovoltajka tax-xemx
f’fond mhux residenzjali b'kapaċità daqs jew akbar minn
40kWp u inqas minn 400kWp.".

Jemenda t-Tieni 
Skeda li tinsab 
mar-regolamenti 
prinċipali.

9. It-Tieni Skeda li tinsab mar-regolamenti prinċipali għandha
tiġi emendata kif ġej:

(a) il-partita 1 tagħha għandha tiġi emendata kif ġej:

(i) fil-pragrafu (d), il-kliem "ta’ għoxrin (20) sena;"
għandhom jiġu sostitwiti bil-kliem "ta’ għoxrin (20) sena;
u"; 

(ii) il-paragrafu (e) tiegħu, għandu jiġi sostitwit bil-
paragrafu li ġej:

"(e) fejn l-istallazzjoni u, jew il-pannelli

fotovoltajċi u, jew l-inverter tagħha ma kienux diġà
użati għall-ġenerazzjoni tal-elettriku,"; 

(iii) fil-paragrafu minnufih wara l-paragrafu (e)
tiegħu, il-kliem "kull tariffa feed-in kif stabbilit fit-Tabella
A kif ġej:" għandhom jiġu sostitwiti bil-kliem "kull tariffa
feed-in kif stabbilita fit-Tabella A:" u minnufih wara
għandu jiżdied il-proviso li ġej:

"Iżda li, kull għajnuna għall-investiment li
tkun ġiet mogħtija għall-istallazzjoni fotovoltajka
tax-xemx għandha titnaqqas mill-ħlas tal-għajnuna
operatorja li tifforma parti mit-tariffa feed-in
stabbilita fit-Tabella A:"; 

(iv) it-Tabella A għandha tiġi sostitwita bit-tabella li
ġejja:

"

"; u

(v) il-kliem "*Applikazzjonijiet validi għat-tariffa
feed in rċevuti sat-30 ta’ Novembru 2018 u aċċettati mir-
Regolatur ‘il fuq mill-kapaċità disponibbli sal-31 ta'
Diċembru 2018, għandhom jiġu allokati għajnuna taħt din

Tabella A: Limiti u Tariffi Feed-in applikabbli għall-
Istallazzjonijiet Fotovoltajċi tax-Xemx approvati taħt l-iskema
FIT

Skema
FIT

Kapaċità
tal-istallazzjoni
fotovoltajka
tax-xemx
installata f’kull
tip ta’ sit

Tariffi
Feed-in
applikabbli bejn
it-2 ta’ Jannar
2020 u t-30 ta’
Ġunju 2020.

Unitajiet
massimi allokati
kull sena għal
ħlas ta’ FIT lil
sistemi
fotovoltajċi
approvati taħt
din l-iskema FIT
bejn it-2 ta’
Jannar 2020 u t-
30 ta’ Ġunju.

(a) =>1kWp
u <40kWp

15.5
ċenteżmu għal
kull kWh

6.4 GWh
fis-sena (4MWp)

(b) =>40kWp
u <400kWp

14.0
ċenteżmu għal
kull kWh

8 GWh fis-
sena (5MWp)

Verżjoni Elettronika



B 708

l-iskema iżda bir-rati ta’ tariffa feed in applikabbli fit-30 ta'
Novembru 2018." għandhom jiġu sostitwiti bil-kliem
"Applikazzjonijiet validi għal tariffa feed-in għal
kapaċitajiet bejn 1kWp u inqas minn 40kWp sa massimu
ta’ 8.5MWp u għal kapaċitajiet bejn 40kWp u inqas minn
1MWp sa massimu ta’ 32MWp, rispettivament, riċevuti
sas-17 ta’ Diċembru 2019, u aċċettati mir-Regolatur
għandhom jingħataw għajnuna bir-rata ta’ tariffa feed-in, u
skont it-termini u l-kondizzjonijiet applikabbli fit-30 ta’
Diċembru 2019.";

(b) il-partita 4 tagħha għandha tiġi emendata kif ġej:

(i) fil-paragrafu (a) tagħha, il-kliem "mit-2 ta'
Jannar 2019 u t-30 ta' Diċembru 2019" għandhom jiġu
sostitwiti bil-kliem "mit-2 ta' Jannar 2020 sat-30 ta’
Diċembru 2020"; u

(ii) fil-paragrafu minnufih wara l-paragrafu (d)
tagħha, il-kliem "għandha tkun tammonta għal 16.5-il
ċenteżmu għal kull kWh għal perjodu ta’ ħlas garantit tat-
tariffa feed-in ta’ sitt (6) snin" għandhom jiġu sostitwiti bil-
kliem "għandha tkun tammonta għal 10.5-il ċenteżmu għal
kull kWh għal perjodu ta’ ħlas garantit tat-tariffa feed-in ta’
għoxrin (20) sena".

